
Lomiga: MatiðAperila 2015 

Folasia e le Minisita mo Tina ma Tamaitai, Tolofuaivalelei Falemoe Leiataua le  

Ripoti mo Samoa o le Feagaiga Faava o Malo mo Tina i Niu Ioka.  

Na faamauina ni suiga lelei mo tina ma tamaitai o le Pasefika e aofia ai le faamutaina o sauaga 
faasaga i tina ma tamaitai, siitia o le maua o avanoa e saofaga ai i tulaga tau le amiotonu, ma 
faatalatalanoaga faatautaia i totonu o le Itulagi ma atunuu laiti i mataupu tau soifua maloloina 
faaõautama ma aia tatau.  
O le faamauina ai o nei suiga lelei o loo aofia i le tuufaatasiga o le ripoti aoao o le iloiloga o le 
Beijing +20 na tuufaatasia e Malo e 16 o le Pasefika, ma na saunia e le SPC faatasi ai ma le lago-
lago a le PIFS ma le Faalapotopotoga o Malo Aufaatasi o Tina ma Tamaitai (UN Women).  
O le Ripoti Faa Itulagi o Tulaga Aupito lata mai na tuufaatasia talu mai le 1995 na tatalaina 

aloaia i le po o le Aso Tofi ao faagasolo le Fonotaga lona 59 a le Komisi o Tulaga o Tina ma Tamaitai i Niu Ioka.  
Na saunoa ai i lea faamoemoe le Minisita mo Tina ma Tamaitai, Tolofuaivalelei Falemoe Leiataua, ma faapupula 
ai tulaga o faamuamua o le toefuataina o galuega mo mataupu tau tulaga tutusa o alii ma tamaitai i totonu o 
atunuu o le Pasefika ma teritori laiti e avea ma luõi tau atinae o le fonotaga.  
òUa alagatatau ona toe fetuunai le tofa ina ia toefuatai la tatou galuega ma taumafaiga ina ia mautinoa o loo 
faafiafiaina tina ma tamaitai i o latou aia tatau ma ia siitia le tulaga aupito lelei o le soifuaga i o latou tulaga faale 
tagata soifua nei, taeao ma le lumanai,ó o lana saunoaga lea.  
O le Ripoti a le Beijing +20 o se tasi o faamaumauga aupito taua ua mafai ona faasoaina atu i tausaga lata mai o 
loo atagia ai tulaga aupito lata mai ma nisi o luitau o loo feagai ai ma atunuu e 16 o le Pasefika ma le teritori.  
Na tuuina atu le ripoti ao faamanatuina ai e le lalolagi le 20 tausaga o le Fuafuaga o Galuega Faatino o le Beijing 
Declaration, o le taiala faava o malo lea mo tulaga tutusa e aofia ai alii ma tamaitai.  
I lana faatomuaga o le Ripoti, na faailoa mai ai e le Palemia o Tuvalu, Enele Sopoaga, tulaga o le lƗ gafatia e 
atunuu o le Pasefika ona misia se vaega o loo atagia ai le sao taua o tina ma tamaitai, aemaise vaega tau le tali atu 
i suiga o le tau.  
òAfai o le ôafa o le faitau aofai o tagata o loo taotaomia ona o tulaga tau faailoga tagata ma le lƗ amanaiaina o aia 
tatau, e tele le avanoa e aafia ai lo tatou nofo sauniuni ma le tali atu i tulaga o le faaleagaina o le siosiomaga,ó o le 
saunoaga lea a le Alii Palemia.  
Na tuufaatasia ma tuuina atu e le Failautusi o le SPC. òO le aafiaga o nei iloiloga i le uunaia o tulaga o tina ma 
tamaitai o le Pasefika o loo faamaonia i le tele o faamaumauga ma o loo faailoa mai i auala eseese, e aofia ai lo 
latou sao i tulaga faale aganuu ma faa saienisi, o lo latou ese i mataupu tau tamaoaiga ma tulaga tau taitaiga i to-
tonu o nuu ma afioaga,ó o le saunoaga lea a le Ofisa Sili o le SPC, Dr. Collin Tukuitonga.  
òE ese mai ai i ia tulaga, o le mea moni e umi se taimi e moomia e atunuu o le Pasefika e ausia ai tulaga faapea 
ma o lenei ripoti o loo faailo mai ai tulaga ausia faatasi ai ma tulaga e tatau ona ave iai le faamuamua,ó o lana 
saunoaga lea. Ua mafai ona ausia e le Itulagi tulaga o le ofoina atu ai o avanoa tutusa i aoaoga mo tama ma teine 
ma le autovaa atu ai auaunaga tau le soifua maloloina. Ae peitai, e 12 ni vaega taua ua mafai ona faailoaina talu 
mai le 20 tausaga ua mavae i totonu o le Beijing Declaration ma o loo ave pea iai le faamuamua ma e tatau ona 
faatumaina i taualaumaga tau atinae faava o malo, faa itulagi ma faale atunuu.  
O le auai ai o tina ma tamaitai i galuega na tele ina faaleaogaina i totonu o le sefulu tausaga talu ai, e tusa ma le 
30%. O le auai o tina ma tamaitai i tulaga faaupu fai o malo i totonu o le Pasefika o loo aupito maualalo pe a 
faatusatusa atu i isi atunuu o le lalolagi. E ui i tulaga na ausia i totonu o le 20 tausaga talu ai, na faamauina tulaga 
lƗ faamalieina o faalauiloa ma aoaoga tau feusuaiga soifua maloloina ma auala o puipuiga ma le malamalamaga i 
aafiaga o maitaga lƗ manaomia ma sauaga e aafia ai mafutaga o loo aafia ai tupulaga talavou o le Pasefika.  



Komisi o Mataupu Tau Tamaoaiga ma Agafesootai mo Asia ma le Pasefika, Fonotaga lona Lua a le Komiti Galue 

Faatatau I le Vaitau o Tagata e iai Manaoga Faapitoa o le Pasefika ma le Atu Asia,  

2013-2022  

 
(Tuuina mai: Mr. Setareki Macanawai, 2-3 Mati 2015, New Delhi, Initia)  

  

O le fonotaga lona lua a le komiti galue mo tagata e iai manaoga faapitoa o le atu Asia ma le Pasefika na 
tuufaatasia e le ESCAP faatasi ai ma le lagolago a le Malo o Initia e tauala atu i le Matagaluega o le Uunaia 
o le amiotonu ma agafesootai, na faataunuuina i le fale talimalo o le Ashok i New Delhi, Initia mai le aso 2 -
3 Mati 2015. O le susuga ia Faafetai Koria, ofisa sili lagolago o le Matagaluega o tina ma tamaitai atinae o 
nuu afioaga ma agafesootai na fai ma sui o le Malo o Samoa, ao le susuga ia Setareki Macanawai na fai ma 
sui o le fono a tagata e iai manaoga faapitoa a le Pasefika  
O le fonotaga maualuga faa-le-Malo mo le iloiloga mulimuli o le fuafuaga o galuega faatino mo le vaitau o 
tagata e iai manaoga faapitoa o le atu Asia ma le Pasefika, 2003-2012, na faataunuuina i Incheon, Korea, 
mai le aso 29 o Oketopa i le aso 22 o Novema 2012, na amanaiaina ai le faamaoniga Faa-le-Minisita o le vai-
tau mo tagata e iai manaoga faapitoa o le atu Asia ma le Pasefika, 2013-2022, ma le fuafuaga tuutuumamao 
ua taua o le òFaataunuu ona Faia Faatinoga Saõoó mo tagata e iai manaoga faapitoa i totonu o le Atu Asia 
ma le Pasefika. O le taiala o galuega faatino a le komiti galue (pepa faaopoopo II) o loo aofia i totonu o le 
fuafuaga ua tauõa o le Incheon Strategy.  
O le taiala o galuega faatino o loo atagia mai ai le matafaioi a le Komiti galue: e 15 Sui mai le ESCAP ma 
Sui Lagolago faatasi ai ma Sui e 15 mai Faalapotopotoga Tumaoti. Na faamauina I le Fonotaga Faale Malo 
tulaga lelei na faailoaina mai e Sui e 17 o le ESCAP faapea Sui e 19 o Faalapotopotoga Tumaoti ina ia ausia 
le faamoemoe o le Komiti Galue o le a galulue mo le vaitausaga amata mai i le 2013-2017. Mai le Pasefika, o 
le Malo o Fiti, Kiripati ma le Malo o Samoa o loo faitauina i Sui o le ESCAP, sei vagana ai le Fono a Tagata 
e iai Manaoga Faapitoa o le Pasefika e na o le pau lea o le Faalapotopotoga Tumaoti mai le Itulagi.  
O le sini autu o le Komiti Galue ina ia saunia ma tuuina atu fautuaga faapitoa ma le lagolago i sui ma sui 
lagolago uma, ina ia siitia faatinoga aupito lelei ma le atoatoa o le vaitausaga, 2013-2022. Na tatala aloaia e 
le Failautusi a le ESCAP le Faatalatalanoaga a le Komiti Galue i le masina o Fepuari 2014 ma na 
faataunuuina i Ofisa o le ESCAP mo le Faaitulagi i Matu ma le Itu i Matu i Sisifo o Incheon, Korea faatasi ai 
ma le lagolago tau tupe mai le Malo o Korea.  



ASO FAôAVA-O-MALO MO TAMAITAI O LE LALOLAGI 2015  

E telƗ le sao o tina ma tamaitai o Samoa i le atinaeina o soõo se tafa ole 
tamaoaiga ma agafesootai o si o tatou atunuu. Na faatinoina e le 
Matagaluega o Tina ma Tamaitai, Atinae o Nuu, Afioaga ma Agaf-
esootai ma nisi o ana paaga galulue ni polokalame mo le faamanatuina 
o le Aso Faa-va-o-malo mo Tamaitai o le Lalolagi 2015. O lenei aso 
faapitoa e faailogaina i tausaga taitasi ma ua fuafuaina e faamanatu ai 
le sao taua o tamaitai i le atinaõe o Samoa. O lenei faõamoemoe e 
faamanatuina ile aso 8 o Mati i tausaga taitasi. O le faamanatuga o le-
nei aso taua i lenei tausaga sa faatauaina ai le Aõoaõoina o Tamaitai mo 
le atinaeina o Tamaoaiga ina ia siitia le tulaga o tamaitai i totonu o Sa-
moa.  
Na faatinoina e le Matagaluega o Tina ma Tamaitai, Atinae o Nuu, 
Afioaga ma Agafesootai faatasi ai ma le Women in Leadership Advo-
cacy (ose faalapotopotoga o tamaitai ua avea ma taitai i upufai o malo, 
Matagaluega ma faalapotopotoga tumaoti) se polokalame mo Tamaitai 
Talavou mai le Vasega 13 mai Kolisi e 6 na filifilia mai Savaii. O lenei 
faamoemoe ina ia; 
¶Uunaia tamaitai talavou e faatauaina le ola aoaoina aua se lu-

manai manuia 
¶faatino se fetufaaiga i le va o tamaitai ua avea ma taitai ma tamai-

tai talavou e tapenapena ai ina ia avea ma taitai lelei i le lu-
manai. 

¶Faamanatuina le aso faa-va-o-malo mo tamaitai uma o le lalolagi.  
Sa faatinoina foi le polokalame mo Tamaitai Faipisinisi o Samoa i le 
motu o Upolu ma na galulue faatasi ai le Matagaluega ma Tamaitai 
Faipisinisi o Samoa sa faavaeina i le 2014 e ni tamaitai faipisinisi e 12 
sa auai atu i Fiti ile Fonotaga mo Aufaipisinisi. Na tatala aloaia ai lenei 
faalapotopotoga i le aso 12 Mati.  
  
O le Sini Autu o lenei tausaga ua faaulutalaina: 
 òFaõaoloaina o Tamaitai i Aõoaõoga ma Atinaõe Manuiaó 
 
O le sini autu o lenei tausaga, o le faatauaina o le ola aoaoina o tamai-
tai aua so latou lumanai manuia aemaise o le faaoloaina ina ia faia se 
sao taua mo le atinaeina o le tamaoaiga o Samoa.  
Na tatala le avanoa mo le mamalu o le atunuu e auai faatasi ai e moli-
mauina nei polokalame i aso, taimi ma nofoaga e pei ona sa faatinoina 
ai.  



RIPOTI POLOKALAME SUAVAI PULEA TUMAOTI  

   GALUEGA FAATINO ï MATI & APERILA 2015  

 
AUAUNAGA FAAMALOSIA AI TULAFONO FAAVAE O LE POLOKALAME SUAVAI PULEA 

TUMAOTI   
1.1 Tulafono mo Suavai Pulea Tumaoti   

O le aso 16 Mati 2015 sa faatalatalanoa ai lea Tulafono ma le Komiti o Atinaõe 
o le Palemene i Tiafau i Mulinuu. O le auga faavae o lenei Tulafono o le 
faalauiloa aloaia lea faale-tulafono o le òAuaunaga a Suavai Pulea Tumaotió 
mo nuõu ma afioaga e lua e iai Auaunaga Tau Suavai faatasi ma le Pulega Sua-
vai (Samoa Water Authority). O lenei foi Tulafono o le a fesoasoani atili e 
faamalosia ma unaia auala e  faatuputupulaia ai avanoa e òmaua ai le suavai 
mama ma saogalemu i le taumafaó, e le gata i lea o le òfaõaitiitia o faamaiI 

pipisi mai le faaleleia o vaega o faõaaoga ai suavai lafoaõió. 
Nisi o vaega taua sa laga e sui Palemene mo se faamalamalamaga sa tali manino atu iai le Matagaluega e pei 
o tupe totogi atu poõo (fees) e Komiti poo afioaga o Suavai Pulea Tumaoti aemaise le tulaga o le saogalemu o 
suavai taumafa ona e le o faamamaina suavai taumafa e pei o le suavai o loõo i lalo o le Pulega ole Suavai 
poõo le Malo o Samoa. 
Iõuga: Toe faatalatalanoa atili le Tulafono e le Komiti o le Palemene ma logo mai le Matagaluega mo nisi 
faatalatalanoaga ile lumanai. 
 
Fonotaga & Aõoaõoga a le Faalapotopotoga o Atunuu o le Pasefika mo Suavai Taumafa & Suavai La-
foaõ 

(Pacific Water & Wastes Association Benchmarking Workshop) Aso 18 -23 Fepuari 2015 i Aukilani 
Niu Sila)  

Sa auai atu le Ofisa Pule Lagolago Vaega ole Lotoifale ia Lemalama Taaloga Faasalaina ma le (Tamaitai 
Ofisa Sinia ole Polokalame Suavai Pulea Tumaoti) ia Amituanai Laumua Leavai  i lea fonotaga. E fitu 
(7) atunuu o le Pasefika sa auai e iai Amerika Samoa, Kiribati, Solomona, Samoa-SWA & IWSA/MWCSD, 
Fiti, Papua Niu Kini ma Vanuatu ð UNELCO. E lua (2) vaega o loõo vaevaeina ai sui auai o le Faalapotopo-
toga 
Pacific Utility Members (PUMõs)Sui Tumaoti : aofia ai faalapotopotoga autu o loõo nafa ma òAuaunaga Tau 
Suavaió pei o Samoa Water Authority (SWA) & Independent Water Schemes (IWS) i Samoa. 
Allied Members/Sui Lagolago  ð aofia ai Matagaluega a le Malo oloõo iai MWCSD, MOH & MNRE. 
Sa amatalia lea faatasiga i se aõoaõoga ma se iloiloga (Benchmarking Workshop) o taunuuga faatinoga o tiute 
a Suavai Taitasi o le Pasefika mai tausaga faa-letupe 2012-2013/2013-2014. Sa auina atu ai faamaumauga a le 
Faalapotopotoga Suavai Pulea Tumaoti faatasi ma le lagolago a le Matagaluega e toe faamautu atili ai ia 
vaega uma. 
 
Fonotaga Sui Lagolago Faalapotopotoga (PWWA Allied Members Meeting)  
O le Matagaluega o Tina ma Tamaitai o se tasi o sui  auala atu i le latou matafaioi i le mataõituina o le Polo-
kalame o Suavai Pulea Tumaoti i Samoa.  
Iõuga: Faamautu le fesoõotaiga (network) ma tuufaatasi le lisi o Sui Lagolago (Allied Members) uma ma a 
latou matafaioi pe Konesale Inisinia pe faatau oloa (supply paipa ma totoga paipa) O le toatele o sui auai e 
mai Niu Sila, e toatolu ni sui fou mai Ausetalia, Fiti ma Marshall Islands sa resitara mai ia Fepuari 2015. 
 
I tausaga taitasi e faia ai le Faatasiga tele a Suavai uma o Atunuu o le Pasefika ma o le lona 8 o Faatasiga poõo 
le 8th Pacific Water Conference and Expo o le a faia lea i Papua Niu Kini i le 14-17 o Setema 2015. Sa faata-
lanoaina foi la le vave faaoõo atu o sui auai a atunuu taitasi e fia auai i lea faamoemoe aua le faamautuina o 
nofoaga ma tapenaga a le atunuu o Papua mo lea faamoemoe. O le sini autu o lea fonotaga o le òSustainable 
Water in the Pacific".   



Faaauau mai Itulau 4;   
 
Fonotaga a le Komiti Faatonu o le PWWA  
O lea fonotaga e faasino mo sui o le Board o loõo aofia ai le Ofisa Sili o Matagaluega o Tina ma Tamaitai na 
auai atu ai le Lemalama Taaloga Faasalaina (Sui Pule Lagolago) e fai ma sui o le Matagaluega o loõo fai ma 
sui o Allied Members i totonu o le Executive Board.  
Iõuga: Sa faatalanoa ma pasia ai òFuafuaga Faataõatitia 2015ó (Strategic Plan 2015) a le Faalapotopotoga.  
 
Sa sainia ai foi se Feagaiga (MOU) i le va o le Faalapotopotoga(PWWA) ma Water NZ and OZ Water. O le 
faamoemoe ia galulue faatasi ia Faalapotopotoga tetele i le atinaõeina o Suavai Taumafa ma Suavai Lafoaõi i 
totonu o le atunuu o le Pasefika.  
Iõuga Fonotaga: Valaaulia sui o Faalapotopotoga i Fonotaga ma Conference tetele a Faalapotopotoga ia e 3 i 
le tausaga 2015; OZ Water i le 12-14 Me ma NZ Water  i le 16-18 Setema 2015. 
 

O le isi vaega taua sa sainia ai foi le Feagaiga (MOU) ma le UN Hu-
man Settlements Programme i lalo o le Global Water Operators 
Partnerships Alliance (GWOPA) ma le Carribean Water and Sew-
age Association (CWSA) ma le PWWA. O le faamoemoe lava e tasi 
o nei Feagaiga ina ia maua le avanoa e galulue faatasi ai e faaleleia 
atili auaunaga tau suavai ma suavai lafoaõi. 
Iõuga Fonotaga: Faafiafiaina sui auai o le Faalapotopotoga 
(PWWA) i nei avanoa e maua ai nisi fesoasoani e unaia atili ai le 
atinaõeina o vaega tau suavai i atunuu taõitasi. 

 
2) AOFAõI O SUAVAI PULEA TUMAOTI UA FAAMAUTU MA PASIA LATOU FUAFUAGA MO LE 
SAOGALEMU O SUAVAI TAUMAFA  

Ua faamanuiaina le Faalapotopotoga (IWSA) i se vaega tupe maua mai le WHO e faatino ai latou fuafuaga e 
pei ona taua i luga mo Suavai Pulea Tumaoti e valu (8) Falelatai, Falevao, Lalomauga, Sataoa, Lotofaga, 
Patamea, Solosolo ma Matafaõa . O le taimi nei o loõo faatalatalanoaina ma Iloilo nei fuafuaga e le Matagal-
uega o le Soifua Maloloina ma le IWSA ona tuuina atu lea i le Joint Water Sector Steering Committee ae leõi 
faaoõo atu i le Kapeneta mo se faamaoniga. 
 
3) SAOGALEMU O LE SUAVAI TAUMAFA MO SUAVAI PULEA TUMAOTI  

Mo le faaitiitia o siama maua i suavai taumafa ma faaitiitia ai faamaõi pipisi, ua faaoõo atu e le IWSA ni tusi 
talosaga mo ni fesoasoani e faatauina mai ai faamama (household filtrations) e faõapipiõi i paipa o aiga e 
faõaitiitia ai siama maua i suavai. Faatino lea suõesuõega e le alii Inisinia, IWSA ia Sutha Suthakar o le AVID/
Aus AID. O loõo faatino testing samples o siama suavai o Leleõa. I le taimi nei o loõo talia nei fesoasoani mai 
tusi talosaga tuuina atu le AusAID ma le Water Sector Unit.   
 
4) GALUEGA TETELE SUAVAI FAALELEIA MO SUAVAI PULEA TUMAOTI 2014 -2015 

O loõo faatino nei galuega faaleleia mo SPT e fa (4). E lua vaega o vaevae iai (LOT 1) Maasina, Lona ma 
Leleõa o loõo faatupeina e le Adaptation Fund, UNDP auala mai le Vaega o le PUMA, MNRE ma o loõo 
faatino e le Bluebird Co. Ltd. O le (LOT 2) Nuõusuatia o loõo faatupeina mai le EU budget support ma o King 
Co. Ltd o loõo nafa ma lea galuega. O le KEW Co. Ltd o loõo faagasolo pea le vaaiga o galuega uma ina ia fau-
sia vaega uma i le tulaga atoatoa ma lelei. 
Galuega Faaleleia: Fausiaina o faatanoa fou, tane vai fou ma laina paipa agaõi atu i aiga taitasi. O loõo faatino 
foi fonotaga i masina taitasi (Mati & Aperila) taõitaõiina e le Matagaluega e iloilo ai ripoti mai Konekarate ma 
le Inisinia Faufautua i le faagasologa o galuega faapea ni faafitauli feagai ma i latou i taimi o galuega.  



Aotelega o Galuega ð Aperila 2015 
LOT 1 Maasina, Lona & Leleõa ð 64% galuega maeõa faaleleia i faatanoa, tane vai fou ma laina paipa tetele. 
LOT 2 Nuõusuatia ð 70% galuega maeõa faaleleia i faatanoa, tane vai fou ma laina paipa tetele. 
Asiasiga Sui Palemene Samoa, 31 Mati ð 2 Me 2015 
Mai le faatalatalanoaga o le Tulafono mo Suavai Pulea Tumaoti sa talosagaina ai se asiasiga a Sui Palemene e 
fia molimauina galuega faaleleia mo Suavai Pulea Tumaoti i Upolu ma Savaii. Sa auai atu sui o le Matagaluega 
& Faalapotopotoga (IWSA) e taõimua le asiasiga ma sa faamalieina sui Palemene uma ina ua latou molimauina 
galuega ua maeõa ona faatino SPT pei o Falelatai, Sataoa, Nuõusuatia (o loõo faasolo taimi nei) ma Laulii. Sa 
asia foi SPT o Matautu, Patamea ma Satupaitea i Savaii. 
Meafaigaluega Moõomia mo Nisi Galuega Faaleleia 
O le aso 17 Mati sa auai atu ai Amituanai Laumua i Fiti mo le sailiilia lea o se tasi foi o Kamupani i Fiti sa 
mafai ona fesoõotaõi ma faatalatalanoa ma le Ofisa lo latou gaosi oloa o loõo fausia ai paipa ma soõoga e mafai 
ona oka mai ai tatou meafaigaluega uma. 
 O le kamupani o le Tubemakers Co Ltd i Lautoka, Fiti sa faatupeina le malaga atu e asia ma molimauina lo 

latou Kamupani gaosioloa. Ua faia lea fuafuaga ona o le tele o faafitauli o feagai ma Konekarate i le faatinoga 

o galuega ona o le tuai mai o meafaigaluega moõomia e faatino ai galuega ona o le vava mamao o atunuu pei o 

Niu Sila. O loõo faõauau pea fesoõotaõiga a le Ofisa ma lea kamupani e faamautu tau ma taimi talafeagai mo lea 

faamoemoe. O loõo faapipiõi atu ata i lalo ifo mo le silafia lautele.  

Tubemakers Co Ltd: Fale Gaosi Oloa Paipa PVC and PE Lautoka Fiti  

Ata: Faatanoa Tuai Maasina Ata: Faatanoa Fou Maasina Tane Fou Maasina 

Ata: Faatanoa Fou Leleõa Tane Fou Leleõa 


